
Shastrridhyanashlokani

શાસ્તૃધ્યાનશ્લોકાનિ

જીમૂતશ્યામધામા મણિમયવિલસત્કુણ્ડલોલ્લાસિવક્ત્રં
હસ્તાભ્યાં દક્ષમાત્રોત્પલમિતરભુજં વામજાનૂપરિસ્થમ્ ।

બિભ્રત્પદ્માસનસ્થઃ પરિકલિતતનુર્યોગપટ્ટેન જુષ્ટઃ
શ્રીપૂર્ણાપુષ્કલાભ્યાં પુરહરમુરજિત્પુત્રકઃ પાતુ શાસ્તા॥ ૧॥

તેજોમણ્ડલમધ્યગં ત્રિનયનં દિવ્યામ્બરાલઙ્કૃતં
દેવં પુષ્પશરેક્ષુચાપવિલસન્માણિક્યપાત્રાભયમ્ ।

બિભ્રાણં કરપઙ્કજૈર્મદગજસ્કન્ધાધિરૂઢં વિભું
શાસ્તારં શરણં નમામિ સતતં ત્રૈલોક્યસમ્મોહનમ્॥ ૨॥
તમાલશ્યામલં ભદ્રં પિઙ્ગલાકલ્પસુન્દરમ્  ।
અધિજ્યકાર્મુકં વન્દે સત્યમવ્યક્તયૌવનમ્॥ ૩॥

સુશ્યામલકોમલવિશાલતનું વિચિત્રં
વાસોવસાનમરુણોત્પલદામહસ્તમ્ ।

ઉત્તુઙ્ગરત્નમકુટં  કુટિલાગ્રકેશં
શાસ્તારમિષ્ટવરદં શરણં પ્રપદ્યે॥ ૪॥

ઇતિ શાસ્તૃધ્યાનશ્લોકાનિ સમાપ્તા ।

